Монгол Улсын Их Хурлын 2012 оны намрын ээлжит чуулганы Эдийн засгийн байнгын хорооны  2012 оны 12 дугаар сарын 25-ны өдөр /Мягмар гариг/-ийн  хуралдаан 15 цаг 40 минутад Төрийн ордны “А” танхимд эхлэв.
Улсын Их Хурлын гишүүн, Байнгын хорооны дарга  Б.Гарамгайбаатар ирц, хэлэлцэх асуудлыг танилцуулж, хуралдааныг даргалав.
Эдийн засгийн байнгын хорооны хуралдаанд ирвэл зохих 17 гишүүнээс 13 гишүүн ирж, 75,0 хувийн ирцтэй байв.Үүнд:
Чөлөөтэй:  Д.Бат-Эрдэнэ, Х.Болорчулуун, Д.Ганхуяг, Д.Тэрбишдагва
Нэг. Хадгаламжийн даатгалын тухай хуулийн төсөл болон холбогдох бусад хуулийн төслүүд /Анхны хэлэлцүүлэг/
Хэлэлцэж буй асуудалтай холбогдуулан Монголбанкны тэргүүн дэд ерөнхийлөгч Б.Жавхлан, Монголбанкны хяналт шалгалтын газрын захирал Б.Лхагвасүрэн, Монголбанкны хууль эрх зүйн газрын захирал Г.Эрдэнэбаяр, Сангийн яамны Санхүүгийн бодлогын хэлтсийн дарга Б.Батбаяр, Монголбанкны хяналт шалгалтын газрын бүтцийн өөрчлөлт, бодлогын хэлтсийн хянан шалгагч Б.Батбаатар, Дэлхийн банкны төслийн зөвлөх С.Сод-Эрдэнэ, Санхүүгийн зохицуулах хорооны  дэд дарга Б.Даажамба, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Хуулийн төслүүдийг анхны хэлэлцүүлэгт бэлтгэсэн талаарх санал, дүгнэлтийг Улсын Их Хурлын гишүүн, Ажлын хэсгийн ахлагч Ц.Баярсайхан танилцуулав.

Уг асуудалтай холбогдуулан Улсын Их Хурлын гишүүн С.Одонтуяа, Г.Уянга нарын асуусан асуултад   Улсын Их Хурлын гишүүн Ц.Баярсайхан, ажлын хэсгээс Б.Жавхлан нар хариулж, нэмэлт тайлбар хийв.

Ажлын хэсгээс гаргасан зарчмын зөрүүтэй саналын томъёоллоор санал хураалт явуулав.
Б.Гарамгайбаатар: 1.Хуулийн төслийн 1.1 дэх хэсгийг дор дурдсанаар өөрчлөн найруулах:
“1.1.Энэ хуулийн зорилт нь хадгаламж эзэмшигчдийн эрх ашгийг хамгаалах, санхүүгийн зах зээлийн тогтвортой байдлыг хангах зорилго бүхий хадгаламжийн албан журмын даатгалын эрх зүйн үндсийг тогтоож, хадгаламжийн даатгалын сангийн үйл ажиллагаатай холбогдсон харилцааг зохицуулахад оршино.” гэсэн саналыг  дэмжиж байгаа гишүүд гараа өргөнө үү. 

Зөвшөөрсөн
9

Татгалзсан 
3

Бүгд 

12

Гишүүдийн олонхийн  саналаар дэмжигдлээ.
2.Төслийн 3.1.3 дахь заалтын “банкны” гэсний өмнө “банк,” гэж нэмэх саналыг дэмжиж байгаа гишүүд гараа өргөнө үү.
Зөвшөөрсөн
8

Татгалзсан 
4

Бүгд 

12

Гишүүдийн олонхийн  саналаар дэмжигдлээ.
3.Төслийн 3.1.4 дэх заалтын ”хадгаламжийг” гэснийг “хадгаламж болон  харилцах дансыг” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн
7

Татгалзсан 
5

Бүгд 

12

Гишүүдийн олонхийн  саналаар дэмжигдлээ.
 
4.Төслийн 3.1.11 дэх заалтыг хасч, 6 дугаар бүлэгт дор дурдсан агуулгатай зүйл нэмэх:

“..  дугаар зүйл.Нөхөн төлбөр олгох банк

1.Даатгалын нөхөн төлбөрийг банкаар дамжуулан олгоно.

2.Энэ хуулийн 27.1-д заасан нөхөн төлбөр олгох банкийг даатгалын тохиолдол бий болсон тухай бүр Үндэсний хороо Монголбанктай зөвшилцөн сонгон шалгаруулна.

3.Нөхөн төлбөр олгох банкинд тавигдах шаардлага, сонгон шалгаруулах журмыг Үндэсний хороо батална. 

4.Корпораци энэ хуулийн 27.1-д заасан банктай гэрээ байгуулна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
 
5.Төсөлд дор дурдсан агуулгатай 4 дүгээр зүйл нэмэх:

“4 дүгээр зүйл.Хадгаламжийн даатгалын зарчим

4.1.Хадгаламжийн даатгалын үйл ажиллагаанд дараах зарчмыг удирдлага болгоно:

4.1.1.санхүүгийн зах зээлийн тогтвортой байдлыг хангах, хадгаламж эзэмшигчийн эрх ашгийг хамгаалах;
4.1.2.энэ хуулийн 7.1-д заасан нөхөн төлбөрийг төлөхдөө тухайн банкны хадгаламж эзэмшигч бүрийг хамруулах;
4.1.3.банкны үйл ажиллагаа эрхлэх тусгай зөвшөөрөл бүхий этгээд  хадгаламжийн албан журмын даатгалд хамрагдах;
4.1.4.ил тод, хариуцлагатай байх.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
6.Төслийн 4.3 дахь хэсгийг хасч, энэ хуулийг дагаж гарах тогтоолд оруулах гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
7.Төслийн “банкийг татан буулгах шийдвэр гарсан” гэсэн 4.6.1 дэх заалтыг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
 8.Төслийн 6.2.1 дэх заалтын “санхүүгийн байгууллага” гэснийг “банк” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
9.Төслийн 7.2 дахь хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
10.Төсөлд дор дурдсан агуулгатай 7.3 дахь хэсэг нэмэх:

“7.3.Төрөөс энэ хуулийн 7.1-д заасан нөхөн төлбөрийг төлөх үүргийг батлан даана.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
11.Төслийн 8 дугаар зүйлд дор дурдсан агуулгатай хэсэг нэмэх:
“8.2.Хадгаламж эзэмшигч даатгалын тохиолдол бий болсон банкинд хэд хэдэн хадгаламжийн данстай бол түүний бүх дансыг нэг дансанд нэгтгэн нөхөн төлбөрийг тооцно.

8.3.Хамтарсан данс эзэмшигчдэд төлөх нөхөн төлбөрийн нийт хэмжээ энэ хуулийн 7.1-д зааснаас хэтрэхгүй байна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
12.Төслийн 9.2.10 дахь заалтыг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
13.Төслийн 10 дугаар зүйлд дор дурдсан агуулгатай хэсэг, заалт нэмэх:

“10.1.2.төлбөрийн чадварын хүндрэлд орсон банкны хадгаламжийг шилжүүлэн авсан банкинд санхүүгийн дэмжлэг үзүүлэх;

“10.2.Төлбөрийн чадварын хүндрэлд орсон банкны хадгаламжийг шилжүүлэн авсан банкинд үзүүлэх санхүүгийн дэмжлэгийн хэмжээ нь банкны хадгаламж эзэмшигчдэд нөхөн төлбөр төлөхөд шаардагдах хөрөнгөөс бага байх тохиолдолд энэ хуулийн 10.1.2-т заасан санхүүгийн дэмжлэгийг үзүүлнэ.

10.3.Энэ хуулийн 10.1.2-т заасан санхүүгийн дэмжлэгийг үзүүлэх журмыг Үндэсний хороо батална.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
14.Төслийн 11.2.4-ийг хасч, 12.6 дахь хэсгийн “харилцах” гэсний дараа “хадгаламжийн” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
15.Төслийн 11.4 дэх хэсгийг дор дурдсанаар өөрчлөн найруулах:

“11.4.Корпораци нь Сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр бүрэн болон хэсэгчлэн шилжүүлж болно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
16.Төслийн 11 дүгээр зүйлд дор дурдсан агуулгатай хэсэг нэмэх:
“11.5.Энэ хуулийн 11.4-т заасан сонгон шалгаруулах журам, гэрээг Санхүүгийн тогтвортой байдлын зөвлөл батална. 

11.6.Гэрээнд Санхүүгийн тогтвортой байдлын зөвлөлийн зөвшөөрснөөр Корпорацийн гүйцэтгэх захирал гарын үсэг зурна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
17.Төслийн 12.1 дэх хэсгийг Төрийн болон орон нутгийн өмчийн тухай хуультай нийцүүлэх зорилгоор Төрийн болон орон нутгийн өмчийн тухай хуулийн 2 дугаар зүйлийн 2 дахь хэсгийн “банкны тухай хуульд заасан Хөгжлийн банкны” гэснийг “банк, Хадгаламжийн даатгалын корпорацийн” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
18.Төслийн 12.7 дахь хэсгийн “хадгаламжийн” гэснийг “харилцах“ гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
19.Төслийн 13.1.1 дэх хэсгийн “татан” гэснийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
20.Төслийн 14.1.2 дахь заалтыг дор дурдсанаар өөрчлөн найруулах:

“14.1.2.банкны санхүүгийн тайлан болон аудитын дүгнэлт, санхүүгийн үзүүлэлт бусад мэдээллийг банкнаас авах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.

21.Төслийн 14.1.3 болон 14.1.4 дэх заалтыг нэгтгэн дор дурдсанаар өөрчлөн найруулах:

“14.1.3.хадгаламжийн даатгалын үйл ажиллагаатай холбоотойгоор, эсхүл даатгалын тохиолдлын магадлалыг үнэлэхэд шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавих;” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
22.Төслийн 14.1.5 дахь заалтыг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
23.Төслийн 14.1.6 дахь заалтын “гүйцэтгүүлэх” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
24.Төслийн “Удирдах хороо” гэснийг “Хадгаламжийн даатгалын Үндэсний хороо” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
25.Төслийн 15.4-ийн “болон гүйцэтгэх захирлаас бусад гишүүдийн” гэснийг “гишүүд болон гүйцэтгэх захирлын” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
26.Төслийн 17.1.4 дэх заалтын “Корпорацийн үйл ажиллагаанд” гэснийг “хөрөнгийн зарцуулалтад” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
27.Төслийн 17.1.5 дахь заалтын “захирлыг” гэсний дараа “сонгон шалгаруулж” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
28.Төслийн 17.1.11 дэх заалтын “жилд нэг удаа” гэснийг “хагас жил тутамд” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
29.Төслийн 18.3 дахь хэсгийг дор дурдсанаар өөрчлөн найруулах:

 “18.3.Гүйцэтгэх захирал нь энэ хуулийн 15.3-т заасан шаардлагыг хангасан байна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
30.Төслийн 18.6, 18.7 дахь хэсэгт тусгасан Гүйцэтгэх захирлын эрх, үүргийг хасч, 18 дугаар зүйлд дор дурдсан агуулгатай хэсэг нэмэх:
“18.4.Гүйцэтгэх захирлын эрх, үүргийг Корпорацийн дүрмээр тогтооно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
31.Төслийн 18.9 дэх хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
32.Төслийн 18.10 дахь хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
33.Төслийн 19.3-ын хасч, 19.1-ийг дор дурдсанаар өөрчлөн найруулах:
 “19.1. Шүүх, прокурорын байгууллагын удирдлага хүсэлт гаргасан, эсхүл авлигатай тэмцэх байгууллага, цагдаагийн байгууллагын хэрэг бүртгэх, мөрдөн байцаах ажиллагааны шаардлагаар, түүнчлэн Тагнуулын байгууллага мөнгө угаах, терроризмыг санхүүжүүлэхтэй холбогдсон мэдээллийг шалгах шаардлагаар тэдгээрийн удирдлагын хүсэлтийг прокурор зөвшөөрснөөс бусад тохиолдолд хорооны гишүүн, корпорацийн ажилтан болон корпорацид гэрээгээр ажил гүйцэтгэж байгаа этгээд албан үүргийнхээ дагуу олж мэдсэн  корпораци, банкны талаар мэдээ мэдээллийг бусдад задруулахыг хориглоно гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
2

Бүгд 

12

Гишүүдийн олонхийн  саналаар дэмжигдлээ.
34.Төслийн 21.2 дахь хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
35.Төслийн 22 дугаар зүйлийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
36.Төслийн 23.3 дахь хэсгийн “1 хувьтай тэнцэх” гэснийг “1.0 хувиас доошгүй” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
37.Төслийн 23.8 дахь хэсгийн “хураамжийн хувь” гэснийг “хураамжийн хувийг энэ хуулийн 6.1-д зааснаас бусад хадгаламжаас тооцох бөгөөд” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
38.Төслийн 24.1-ийг 2 хэсэгт хувааж, дор дурдсанаар өөрчлөн найруулах:
“24.1.Корпораци энэ хуулийн 23.2-т заасан хураамжийн хувийг тухайн банкны эрсдэлийн түвшингээс хамааруулан тогтоосон аргачлалын дагуу тооцно.

24.2.Банк энэ хуулийн 24.1-д заасан эрсдэлд суурилсан хураамжийг төлөх үүрэгтэй.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
39.Төслийн 24.2 дахь хэсгийг дор дурдсанаар өөрчлөн найруулах:

“24.2.Корпораци банкны эрсдэлийн түвшинг үнэлэхдээ Монголбанкнаас холбогдох мэдээллийг авч болно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
40.Төслийн 6 дугаар бүлэгт дор дурдсан агуулгатай зүйл нэмэх:

”.. дугаар зүйл.Хадгаламж эзэмшигчийн эрх
1.1.Хадгаламж эзэмшигч даатгалын тохиолдол бий болоход даатгалын нөхөн төлбөр авах эрхтэй.

1.2.Хадгаламжийн гэрээг гуравдагч этгээдийг төлөөлөн байгуулсан бол даатгалын нөхөн төлбөр авах эрхийг уг гуравдагч этгээд эдэлнэ.

1.3.Өв залгамжлалаар нөхөн төлбөр авахад өв залгамжлагчийн өөрийн нэр дээр хадгалуулсан хадгаламжид авах нөхөн төлбөр хамаарахгүй.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
41.Төслийн 25.1 дэх хэсгийн дугаарыг “26.7” болгон, дор дурдсанаар өөрчлөн найруулах:

“26.7.Корпораци нөхөн төлбөр олголтын явцын талаар хадгаламж эзэмшигчдэд мэдээлэх үүрэгтэй.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
42.Төслийн 26.2 дахь хэсгийг дор дурдсанаар өөрчлөн найруулах:

“26.2.Корпораци нөхөн төлбөр олгох хэлбэр, хугацааны талаар олон нийтийн мэдээллийн хэрэгслээр энэ хуулийн 26.1-д заасан шийдвэр гарснаас хойш 48 цагийн дотор мэдээлж, мэдээллийн хувийг Монголбанкинд хүргүүлнэ.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
43.Төслийн 26.4 дэх хэсгийг хасах гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
44.Төслийн 28.1 дэх хэсгийн “этгээдэд” гэсний дараа “Монголбанкны улсын байцаагч” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
45.Төслийн 28 дугаар зүйлд дор дурдсан агуулгатай заалт нэмэх:
“28.1.1.Энэ хуулийн 6.3-т заасныг зөрчиж, даатгалын нөхөн төлбөр төлсөн бол худал мэдээлэл өгсөн этгээд болон уг мэдээллийг зориудаар ашиглан шийдвэр гаргасан нь тогтоогдсон албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

28.1.2.Корпораци энэ хуулийн 7.1-д заасны дагуу нөхөн төлбөр олгоогүй бол холбогдох эрх бүхий албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;
28.1.3.Корпораци энэ хуулийн 10 дугаар зүйлд зааснаас бусад хэлбэрээр Сангийн хөрөнгийг зарцуулсан, 11 дүгээр зүйлд зааснаас бусад хэлбэрээр хөрөнгө оруулалт хийсэн нь тогтоогдсон бол албан тушаалтныг хөдөлмөрийн хөлсний доод хэмжээг 250-500 дахин нэмэгдүүлсэнтэй тэнцэх хэмжээний төгрөгөөр торгох;  гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
46.Хадгаламжийн даатгалын тухай хуулийн төслийг Хадгаламж, зээлийн хоршооны тухай хуультай нийцүүлэх зорилгоор Хадгаламж, зээлийн хоршооны тухай хуулийн 55 дугаар зүйлд дор дурдсан агуулгатай хэсэг нэмэх:

“55.2.Энэ хуулийн 55.1 дэх хэсгийг 2015 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
ХАДГАЛАМЖИЙН ДААТГАЛЫН ТУХАЙ ХУУЛИЙН ТӨСЛИЙГ ДАГАЛДУУЛЖ ӨРГӨН МЭДҮҮЛСЭН ХУУЛЬ ТОГТООМЖИЙН ТӨСЛҮҮДИЙН ТАЛААРХ ЗАРЧМЫН ЗӨРҮҮТЭЙ САНАЛ

Эдийн засгийн байнгын хорооны дэмжсэн санал:
47.Банкны тухай хуульд нэмэлт оруулах тухай хуулийн төслийн 1 дүгээр зүйлийг дор дурдсанаар өөрчлөх:

“1 дүгээр зүйл.Банкны тухай хуулийн 64 дүгээр зүйлд дор дурдсан агуулгатай заалт нэмсүгэй:
 “64.1.4.хадгаламжийн албан журмын даатгалын нөхөн төлбөр” гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.

48.Иргэний хуульд нэмэлт оруулах тухай хуулийн төслийн 1 дүгээр зүйлийг дор дурдсанаар өөрчлөх:
“1 дүгээр зүйл.Иргэний хуулийн 32 дугаар зүйлд дор дурдсан агуулгатай заалт нэмсүгэй:
“32.5.4.хадгаламжийн албан журмын даатгалын нөхөн төлбөр” гэсэн саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
49.Төв банк /Монголбанк/-ны тухай хуульд өөрчлөлт оруулах тухай хуулийн төслийн 1 дүгээр зүйлийг дор дурдсанаар өөрчлөн найруулах:

“1 дүгээр зүйл.Төв банкны  /Монголбанк/-ны тухай  хуульд дор дурдсан агуулгатай зүйл, заалт нэмсүгэй:
1/192 дугаар зүйл:

“192 дугаар зүйл.Хадгаламжийн даатгалын корпорацийн үйл
 


ажиллагаанд хяналт тавих
1.Хадгаламж эзэмшигчийн эрх ашгийг хамгаалах, санхүүгийн зах зээлийн  тогтвортой байдлыг хангах зорилгоор Хадгаламжийн даатгалын корпорацийн үйл ажиллагааг зохицуулахтай холбогдсон дүрэм, журмын хэрэгжилтэд хяналт тавина.”
2/23 дугаар зүйлийн 2 дахь хэсгийн 5 дахь заалт:

“5/Санхүүгийн зах зээлийн тогтвортой байдлыг хангах зорилгоор Хадгаламжийн даатгалын корпорацид санхүүгийн дэмжлэг үзүүлэх.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
50.Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслийн нэрийг “Банкин дахь мөнгөн хадгаламжид баталгаа гаргах тухай” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
51.“Хадгаламжийн даатгалын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөлд дараах хэсэг, заалт нэмэх:

1/Төслийн 1 дэх хэсэгт дор дурдсан агуулгатай заалт нэмэх:

4/Хадгаламжийн даатгалын тухай хуулийн 9.2-т заасан эх үүсвэрийг бүрдүүлэхэд шаардлагатай 100.0 тэрбум төгрөгийг Засгийн газар, Монголбанкнаас тэнцүү хэмжээтэй хуваан гаргаж, Хадгаламжийн даатгалын тухай хуулийн 12.6-д заасны дагуу Монголбанкинд нээсэн Хадгаламжийн даатгалын Корпорацийн дансанд төвлөрүүлэх;”

2/Төсөлд дор дурдсан агуулгатай 2 дахь хэсэг нэмэх:

“2.Хадгаламж, зээлийн хоршооны тухай хуулийн 55.1-д заасны дагуу хадгаламж, зээлийн хоршоодыг хадгаламжийн даатгалд хамруулах арга хэмжээ авч хэрэгжүүлэхийг Санхүүгийн зохицуулах хороо /Д.Баярсайхан/-д даалгасугай.”

3/Төслийн 1 дэх хэсгийн 1 дэх заалтын “1 сарын” гэснийг “3 сарын” гэж өөрчлөх

4/Төслийн 1.2 дахь заалтын дугаарыг “1.5” болгож, мөн заалтын “2.5-д заасны дагуу банкуудаас төвлөрүүлсэн шимтгэлийн Засгийн газрын Монголбанкин дахь тусгай дансны 2013 оны 11 дүгээр сарын 25-ны өдрийн үлдэгдлийг” гэснийг “2.5-д заасан шимтгэлийг төвлөрүүлж,” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.

Зарчмын зөрүүтэй саналын томъёоллоор санал хурааж дуусав.
Хуулийн төсөлтэй холбогдсон 50 найруулгын саналуудыг дэмжиж байгаа гишүүд гараа өргөнө үү.
Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
Б.Гарамгайбаатар: Банкин дахь мөнгөн хадгаламжид баталгаа гаргах тухай хуулийг дэмжиж байгаа гишүүд гараа өргөнө үү.

Зөвшөөрсөн
12

Татгалзсан 
0

Бүгд 

12

Гишүүдийн олонхийн  саналаар дэмжигдлээ.
Хадгаламжийн даатгалын тухай болон холбогдох бусад хуулиудыг анхны хэлэлцүүлэгт бэлтгэсэн тухай санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн, Ажлын хэсгийн ахлагч Ц.Баярсайхан танилцуулахаар тогтов.
Хоёр. Ашигт малтмалын хайгуулын тусгай зөвшөөрөл шинээр олгохыг хориглосон тухай хуулийн төсөл /Хэлэлцэх эсэх/
Хэлэлцэж буй асуудалтай холбогдуулан Монгол Улсын Ерөнхийлөгчийн Хуулийн бодлогын зөвлөх Ч.Өнөрбаяр, Уул уурхайн яамны Бодлогын хэрэгжилтийн зохицуулах газрын дарга Б. Батхүү, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нар байлцав. 
Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийн танилцуулгыг Монгол Улсын Ерөнхийлөгчийн Хуулийн бодлогын зөвлөх Ч.Өнөрбаяр танилцуулав.

Уг асуудалтай холбогдуулан Улсын Их Хурлын гишүүн С.Дэмбэрэлийн асуусан асуултад ажлын хэсгээс Ч.Өнөрбаяр  хариулав.

Б.Гарамгайбаатар: Монгол Улсын Их Хурлын дэгийн тухай хуулийн 18.3-т заасны дагуу Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг Улсын Их Хурлын нэгдсэн хуралдаанаар хэлэлцүүлэх нь зүйтэй саналыг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
1

Бүгд 

12

Гишүүдийн олонхийн  саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Ганбат  танилцуулахаар тогтов.
Хуралдаан 16 цаг 40 минутад өндөрлөв. 
Тэмдэглэлтэй танилцсан:

ЭДИЙН ЗАСГИЙН БАЙНГЫН

ХОРООНЫ ДАРГА





Б.ГАРАМГАЙБААТАР
Тэмдэглэл хөтөлсөн:
ХУРАЛДААНЫ ТЭМДЭГЛЭЛ

ХӨТЛӨГЧ:






Д.ЦЭНДСҮРЭН
УЛСЫН ИХ ХУРЛЫН ЭДИЙН ЗАСГИЙН БАЙНГЫН ХОРООНЫ

2012 ОНЫ 12 ДУГААР САРЫН 25-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Б.Гарамгайбаатар: Өнөөдрийн Эдийн засгийн байнгын хорооны хуралдаанаар хоёр асуудал хэлэлцье.

Өнөөдрийн хэлэлцэх асуудал, нэгдүгээрт, Хадгаламжийн даатгалын тухай хуулийн төсөл болон холбогдох бусад хуулийн төслүүдийн анхны хэлэлцүүлэг.

Хоёрдугаарт, Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл, хэлэлцэх эсэх асуудлаар өнөөдрийн хуралдаан явна.

Хадгаламжийн даатгалын тухай хуулийн төсөл болон холбогдох бусад хуулийн төслүүдийг анхны хэлэлцүүлэгт бэлтгэсэн талаар Ажлын хэсгийн ахлагч Баярсайхан гишүүн танилцуулна.
Ц.Баярсайхан: Хадгаламжийн даатгалын тухай хуулийн төсөл холбогдох бусад хуулийн төслүүд, Хадгаламжийн даатгалын тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төслийг хэлэлцүүлэгт бэлтгэх чиг үүрэгтэйгээр байгуулагдсан ажлын хэсэг 12 сарын 10, 17-ны өдрүүдэд, Дэд ажлын хэсэг 11, 12, 14-ний өдрүүдэд тус тус хуралдлаа.

Тус ажлын хэсэг Сангийн яам, Монголбанк, Санхүүгийн зохицуулах хороо, Монголбанкны холбооноос бичгээр ирүүлсэн санал бүр дээр ярилцсан ба Санхүүгийн зах зээлийн тогтвортой байдлыг хангах, хадгаламж эзэмшигчдийн эрх ашгийг хамгаалах, нөхөн төлбөрийг төлөхдөө тухайн банкны хадгаламж эзэмшигч бүрийг хамруулах, банкны үйл ажиллагаа эрхлэх тусгай зөвшөөрөл бүхий этгээд, хадгаламжийн албан журмын даатгалд хамрагдах, ил тод хариуцлагатай байх гэсэн Хадгаламжийн даатгалын зарчмууд, даатгалын тохиолдол үүсэх үед корпораци даатгагдах хадгаламж эзэмшигчийн тухайн банк дахь нийт төгрөг ба валютын хадгаламжийг 20 сая хүртэл төгрөгийн хэмжээгээр нөхөн төлбөрийг төлөх үүргийг төр батлан даах, хадгаламж эзэмшигч даатгалын тохиолдол бий болсон банк нь хэд хэдэн хадгаламжийн данстай бол бүх дансыг нэг дансанд нэгтгэн нөхөн төлбөрийг тооцох, корпораци нь сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр бүрэн болон хэсэгчлэн шилжүүлж болохоор, хадгаламж эзэмшигчийн эрх зэрэг зарчмын шинэ агуулгын өөрчлөлтүүдийг нэмэхээр тогтсон болно.

Төслийн талаар ажлын хэсгээс гаргасан зарчмын зөрүүтэй саналууд, найруулгын саналыг та бүхэнд тараасан.

Хэлэлцэн шийдвэрлэж өгөхийг хүсье. Баярлалаа.
Б.Гарамгайбаатар:   Байнгын хорооны хуралдаанд оролцож байгаа ажлын хэсгийг танилцуулъя. Б.Жавхлан- Монголбанкны тэргүүн дэд ерөнхийлөгч, Б.Лхагвасүрэн- Монголбанкны хяналт шалгалтын газрын захирал, Г.Эрдэнэбаяр- Монголбанкны хууль эрх зүйн газрын захирал, Б.Батбаяр- Сангийн яамны Санхүүгийн бодлогын хэлтсийн дарга, Б.Батбаатар- Монголбанкны хяналт шалгалтын газрын бүтцийн өөрчлөлт, бодлогын хэлтсийн хянан шалгагч, С.Сод-Эрдэнэ- Дэлхийн банкны төслийн зөвлөх, Даажамба- Санхүүгийн зохицуулах хорооны  дэд дарга гэсэн эдгээр хүмүүс оролцож байна.

Хууль санаачлагчдаас болон ажлын хэсгээс асуух асуулттай гишүүд байна уу? 

Одонтуяа, Уянга гишүүнээр тасаллаа.
С.Одонтуяа: Би чуулган дээр хэлээд, хэлэлцэх үеэр энэ асуудлыг сайн яриарай гэсэн.  Бид нар юм л бол доллартай бүх юмаа уяад, инфляци чинь хөөрөгдөөд байгаа гэж үзэж байгаа шүү дээ. Ер нь эх оронч юу гаргаад, энэ төгрөгийнхөө нэр хүндийг нэмэгдүүлэх үүднээс зөвхөн төгрөгийн хадгаламжийг Даатгалын хуульд хамруулна гээд оруулчихвал яадаг юм бол? Хэтэрхий хатуудчих болов уу? би бас урьд нь хэлж байсан учраас та нар энэ талаар хариултаа бэлдээд ирсэн байх.  Ер нь бид төгрөгийн хадгаламжийг дэмжээд ирэх юм бол бүх хүмүүс долларын хадгаламжаа төгрөг рүү шилжүүлэх болов уу гэж бодож байна. Энэ дээр та саналаа хэлэхгүй юу? 

Хоёр дахь асуудал бол би бас урьд нь чуулган дээр хэлсэн. Компаний гүйцэтгэх захирал улсын байцаагчийн эрхтэй байж байна. Энэ зөв л дөө. Хүмүүсийн нууцлалтай холбоотой үйл ажиллагаанууд яригдах учраас. Тэгэхээр компаний ажилтан энэ чиг үүрэгт давхар хийхээр энд харагдаад байна. Улсын байцаагчийн эрхгүй корпорацийн ажилтнууд чинь энэ нууцлалын мэдээллийг авах эрхтэй харагдаад байгаа юм. Үүнийг яаж зохицуулж байгаа вэ гэсэн энэ хоёр асуултад хариулж өгөхгүй юу? 
Б.Жавхлан: Баярлалаа.  Одонтуяа гишүүний эхний асуултын санаа нь их зөв л дөө. Долларжих тийм үзэгдлийг ялангуяа ийм эдийн засгийн шилжилтийн үед хэт тийшээгээ хазайх нь осолтой байдаг. Гэхдээ энэ удаад нийт хадгаламжийн маань 25 хувь нь гадаад валютаар байдаг юм. Тэнд бараг  95 хувь нь доллараар, үлдсэн бага хувь нь юань, еврогоор бага хэмжээний байдаг, гадаадын иргэдийн. Тэгэхээр нийт хадгаламжийн 25 хувийг эзэлж байгаа энэ  гадаад валютаар байгаа хадгаламжийг үргээх ийм аюул байгаа учраас зохицуулалт нь яаж явж байгаа вэ гэхээр, гадаад валют ямар нэгж валютаар байх нь хамаагүй, хадгаламжийн тохиолдол гарсан үед 20 сая төгрөгтэй тэнцэх хэмжээний валютын хадгаламжийг тавьж олгоно гэсэн тийм заалтаар  зохицуулалт нь явж байгаа, нэгдүгээр асуултад хариулахад ийм байна.

Хоёрдугаар асуултад, хуучин хуулийн анхны төсөл дээр нь улсын байцаагчийн эрхтэй байж болох талаар заалт байсан. Сая ажлын хэсгийн явцад тэр заалт хасагдаад, корпорацийн ажилтнууд улсын байцаагчийн эрхгүйгээр харин  улсын байцаагчийн эрхтэй, энэ функци нь илүү хүчтэй байдаг Төв банкны  санхүүгийн тогтвортой байдлын асуудал эрхэлдэг тэр функцийг нь ашиглаад, тэр харилцаагаар зохицуулаад явъя гэсэн ийм байдлаар орсон байгаа.
С.Одонтуяа: Тэгэхээр энэ Монголбанкны улсын байцаагчийн эрхтэй хүмүүс энэ үйл ажиллагааг явуулна. Эндээс мэдээлэл аваад, корпораци дээр ирсэн хойно энэ мэдээлэл алдагдахгүй байх ямар баталгаа байна. Тэр мэдээлэл хэнд ирэх вэ? Монголбанкнаас авч байгаа нууцын зэрэглэлтэй хяналт шалгалтын мэдээллүүд корпораци дээр ирэхээр яг хэний гар дээр ирэх вэ? 
Б.Жавхлан: Энэ их зөв асуудал.  Корпораци дээр бол Төв банкин дээр байдаг шиг тийм их нарийн мэдээллүүд байх ямар ч шаардлага байхгүй байгаа юм. Төв банкин дээр бол бүр нэр усаараа бүх мэдээлэл, зээлдэгч нарын ч мэдээлэл, хадгаламж эзэмшигчдийн ч мэдээлэл байж байдаг, байх ч ёстой. Бид нар мэдээллийн сан ажиллуулдаг. Тэгэхээр ерөнхийдөө корпораци дээр байх мэдээлэл нь өөрөө энэ хуулиар нэлээн хязгаарлагдмал зохицуулагдаж байгаа. Энэ корпораци байгуулагдаад үйл ажиллагаа явуулаад эхлэхээр мэдээж Төв банк, Сангийн яамтайгаа яаж харилцах вэ гэдэг нарийн харилцаануудаа зохицуулах, ийм хуулийг хэрэгжүүлэх дагавар журам, зааврууд гарна. Тэндээ Төв банк бол нэлээн нарийн зогсоно. Тэр их нарийн мэдээллүүдийг корпорацид өгөөд байх шаардлага байхгүй. Зөвхөн систем нь эрүүл мэндийн байдал ямаршуу байна. Энэ онд аливаа нэг банк доголдох уу? дампууралд хүрэх ийм эрсдэл байна уу? тэр тохиолдолд корпораци энэ даатгалын сан нь бэлэн байна уу гэх мэтчилэн иймэрхүү эх үүсвэр зохицуулалтын талын судалгааг явуулна уу гэхээс, тэр банкны эрүүл мэндийн асуудлаар тэгж их нарийн мэдээллээр оруулах шаардлага байхгүй.
Г.Уянга: Намайг энэ ажлын хэсэгт оруулчихсан байсан. Тэгээд Хэвлэлийн эрх чөлөөний ажлын хэсэг давхцаад би нэг ч тэр хуралдаанд нь сууж чадаагүй. Би яриад байгаа. Түрүүчийн хурлууд дээр ч гэсэн хүчтэй эсэргүүцээд байгаа, энэ шууд хадгаламжийн даатгалын хуулийг шууд хэрэгжүүлж болохгүй юу? яагаад заавал Банкин дахь мөнгөн хадгаламжид баталгаа гаргах зайлшгүй хэрэгцээг би бол өмнөх хариултуудаас тийм зайлшгүй шаардлага нөхцөлийг олж хараагүй ээ.  Тэр хариултууд их энгийн байсан. Зайлшгүй үндэслэл болж надад харагдаагүй. Ер нь энэ батлагдаад явах юм шиг байна, би ганцаараа эсэргүүцээд ч нэмэргүй юм шиг байна. Ер нь банк дампуурахгүй ээ, энэ хугацаанд банк дампуурахгүй гэдэг баталгааг өгч чадах уу?  Хэрвээ банк дампуурах юм бол асуудал их өөрөөр яригдана. Би энэ асуудлыг их ноцтойгоор сөхөж тавих болно гэж бодож байгаа. Банк дампуурахгүй гэх баталгаа энэ хугацаанд өгч чадах уу гэж хэлэх гээд байгаа юм. Энэ сунгасан нэг жилийн хугацаанд гэж асуух гэж байна.
Ц.Баярсайхан:  Уянга гишүүн энэ асуудлыг яриад л байгаа. Анх энэ хуулийг батлахдаа ямар нөхцөл байдалд байсан бэ гэхээр дэлхийн эдийн засгийн хямрал нэлээд олон улс орныг хамарсан, манайд тодорхой хэмжээнд нөлөөлж эхэлсэн. Монголоос тодорхой зарим аж ахуйн нэгж, байгууллагууд хөрөнгөө татах ийм процесс эхэлсэн учраас, ер нь бол банк, санхүүгийнхээ системийг тогтворой байлгахын тулд бид хадгаламжийг төрөөс баталгаа гаргах нь зүйтэй гээд, сүүлд нь харилцах дансыг нэмэх нь зүйтэй гэсэн ийм л тогтолцоотойгоор энэ хямралыг даван туулсан. Энэ хугацаанд харьцангуй банк, санхүүгийн систем маань тогтвортой байж чадсан юм. 

Тэгээд үүнийхээ дараагаар хадгаламжийн даатгал руу шилжинэ гэсэн энэ концепцитой. Энэ хууль өргөн баригдаад орж ирэхдээ мэдээж бэлтгэл ажиллагаа чухал шаардлагатай.  Тийм учраас одоо мөрдөгдөж байгаа хуулиа нэг жилээр сунгаад явах зайлшгүй шаардлага байна гэсэн ийм зүйлийг манай мэргэжлийн байгууллагууд хэлээд байгаа. 
Б.Жавхлан: Би  нэмээд хариулъя. Уянга гишүүн энэ асуултыг хэд хэдэн удаа асуусан. Ялангуяа Их Хурлын танхимд асууж байсан. Ийм байгаа юм. Төв банкны зүгээс ойрын хугацаанд ч гэдэг юм уу? нэг жилийн хугацаанд, энэ сунгасан хугацаанд ганц ч банк дампуурахгүй, дампууруулахгүй ч гэдэг юм уу? тийм баталгаа гаргадаг тийм субъект бид бол биш. Бид  Их Хурлын танхимд тийм баталгаа гаргалаа ч гэсэн миний энэ гаргасан баталгаа, бидний гаргасан баталгаа  хуулийн чадамгүй тийм баталгаа болно. Гэхдээ энд хамгийн гол нэг зүйл гэвэл,  ард иргэд, олон нийтийн хүлээлт гэж  маш чухал юм байгаа. 4 жил төрийн баталгаатай явсан. Цаг хугацааны хувьд ингээд завсардчих юм бол олон нийт, иргэд бас банкны систем, системийн хадгаламжийнхаа найдвартай байдал, эдийн засгийн аюулгүй байдалд эргэлзэх бага хэмжээний ч болов ийм эсрэг хүлээлт гаргаж болохгүй юм. Цаг хугацааны сэтгэл зүйн тасалдалгүй явуулж өгөөч гэсэн ийм хүсэлт байгаа юм.

Эцэст нь хэлэхэд, Уянга гишүүний асуултад тодорхой хариулъя гэж бодож байна. Бидэнд байгаа судалгаа, эдийн засгийн өнөөгийн эрүүл мэндийн байдал, банкуудын маань төлбөрийн чадвар, Төв банкны бусад нөөцийн асуудал гэх мэт олон асуудлуудаа хараад үзэхэд, энэ хугацааг сунгасан нэг жилийн хугацааны дотор банкны системд том эрсдэл гарах ямар ч эдийн засгийн тийм үндэслэл байхгүй, энэ хугацаанд аливаа нэг банк дампууралд хүрэх системийн хэмжээний тийм доголдол гарах ямар ч асуудал гарахгүй гэдгийг би тодорхой хэлмээр байна.
Г.Уянга: Банк дампуурахгүй гэдэг баталгаа өгч чадахгүй гэдэг бол илүү улс төрийн  шинжтэй асуулт гэж ойлгож болно. Хэрвээ ийм нөхцөл байдал үүсэх юм бол би бол асуудлыг өөрөөр тавина гэдгээ урьдчилж хэлж байгаа юм, батлагдахын өмнө.

Хоёрдугаарт, иргэдийн банкинд итгэх итгэлийн тухай ярьж байна. Хадгаламжийн даатгалын хуулиар энэ бол бүрэн баталгаажих юм. Бид нар өмнөх хадгаламжийн харьцааг ярьж байсан, 98.2 гэж. Тэгэхэд нийт хадгаламжийн 98 хувийг эзэмшиж байгаа тэр хүмүүсийн баталгааны асуудал энэ банкин дахь мөнгөн хадгаламжийн баталгаатай илүү холбогдоод байгаа юм. Энэ нийт хадгаламжийнхаа цөөхөн хувийг эзэмшиж байгаа нийт хадгаламж эзэмшигчдийн дийлэнх олонх хувийн эрх ашиг энэ Хадгаламжийн даатгалын тухай хуулиар бүрэн баталгаажиж чадаж байгаа юм. Тийм учраас би үүнийг Хадгаламжийн даатгалын тухай хуулийг нь  100 хувь дэмжээд, банкин дахь мөнгөн хадгаламжид байгаа хадгаламжийн баталгааны тухай хуульд илүү томоохон эргэлзээтэй хандаад байгаа шалтгаан нь энэ шүү дээ.
Б.Гарамгайбаатар: Тодруулга юм байна.

Асуулт асууж дууслаа. Одоо ажлын хэсгээс зарчмын зөрүүтэй нэлээд олон саналын томъёоллууд байгаа. Санал бүрээр нь санал хураалт явуулъя. Дээрээс нь найруулгын саналууд байгаа.  Гишүүдэд бүгд тараагдсан байх.

Зарчмын зөрүүтэй саналуудаа эхэлье.
1.Хуулийн төслийн 1.1 дэх хэсгийг дор дурдсанаар өөрчлөн найруулах:
“1.1.Энэ хуулийн зорилт нь хадгаламж эзэмшигчдийн эрх ашгийг хамгаалах, санхүүгийн зах зээлийн тогтвортой байдлыг хангах зорилго бүхий хадгаламжийн албан журмын даатгалын эрх зүйн үндсийг тогтоож, хадгаламжийн даатгалын сангийн үйл ажиллагаатай холбогдсон харилцааг зохицуулахад оршино.”

Дэмжиж байгаа гишүүд гараа өргөнө үү. 

2.Төслийн 3.1.3 дахь заалтын “банкны” гэсний өмнө “банк,” гэж нэмэх.
Дэмжиж байгаа гишүүд гараа өргөнө үү. 

3.Төслийн 3.1.4 дэх заалтын ”хадгаламжийг” гэснийг “хадгаламж болон  харилцах дансыг” гэж өөрчлөх.
Дэмжиж байгаа гишүүд гараа өргөнө үү. 

4.Төслийн 3.1.11 дэх заалтыг хасч, 6 дугаар бүлэгт дор дурдсан агуулгатай зүйл нэмэх:

“..  дугаар зүйл.Нөхөн төлбөр олгох банк

1.Даатгалын нөхөн төлбөрийг банкаар дамжуулан олгоно.

2.Энэ хуулийн 27.1-д заасан нөхөн төлбөр олгох банкийг даатгалын тохиолдол бий болсон тухай бүр Үндэсний хороо Монголбанктай зөвшилцөн сонгон шалгаруулна.

3.Нөхөн төлбөр олгох банкинд тавигдах шаардлага, сонгон шалгаруулах журмыг Үндэсний хороо батална. 

4.Корпораци энэ хуулийн 27.1-д заасан банктай гэрээ байгуулна.”
С.Дэмбэрэл: Өмнө би бас хэлж байсан шиг санагдаад байгаа юм. Корпораци гэж юу юм бэ? Монгол Улсын ямар хуульд корпораци гэдгийг одоогоор энэ хуулинаас өмнө хаана байна вэ? Ямар хуульд байна вэ? Компаний тухай хуульд энэ лав байхгүй.  Корпораци, компани хоёрын ялгаа юу байна вэ? Ижил юм шүү дээ. Тэгэхээр аж ахуйн нэгжийнхээ юугаар явчихмаар байна. Корпораци гэчихээр яачих гээд байна вэ? Компани гэхээр яачих гээд байна вэ? 

Б.Жавхлан: Корпораци гэдэг нь Компаний тухай хуулиар зохицуулагдаж байгаа аливаа нэг аж ахуйн нэгжийн статус биш. Энэ компаниар байгуулагдаж байгаа хуулийн этгээдийн оноосон нэр. Түүнээс тэр Компаний тухай хуульд, аж ахуйн нэгжийг ингэж, ингэж ялгаж, салгаж хэлнэ, тэр ордог зүйл биш. Үүнийг Төв банк, Монголбанкны тухай хууль гэдэг шиг хуулиараа байгуулагдаж байгаа нэг ийм институци. Түүнийх нь оноосон нэр нь ийм юм байгаа.

С.Дэмбэрэл: Оноосон нэр гэдэг чинь их өөр шүү дээ. Жишээ нь, оноосон нэр гэхээр Чингис бонд. Тийм биз. Түүнтэй адилхан, корпораци, компани гэдэг чинь хуулийн хоёр ижилхэн ойлголтыг хоёр системээрээ хэлдэг л үг шүү дээ. Үүнийг яагаад оноосон нэр нь сан байгаад, тэгээд сан байх нь тэгээд дээр нь корпораци гэж хэлээд байгаа юм бэ?

Б.Жавхлан: Дэмбэрэл гишүүн ээ, нэлээн удаан яригдсан юм. 

С.Дэмбэрэл: Би хуульчаас асууя. Хуульч хүн надад хариулт өгнө үү. Монголбанкны хуульч. Яг энэ оноосон нэр байхгүй юу? 

Б.Жавхлан: Хуульчтайгаа яриад би шийдсэн юм, би хариулчихъя.

С.Дэмбэрэл: Тэгвэл би өөрөөс чинь хариулт авмааргүй байна, ойлгож байна уу? би хуульчаас чинь авъя. Миний асуулт их тодорхой байсан. Энэ оноосон нэр бишээ. 

Б.Гарамгайбаатар: Хариулт өгье.

Г.Эрдэнэбаяр: Сая Тэргүүн дэд ерөнхийлөгчийн хэлсэнтэй санаа нэг байна. Өөр хуульд хэрэглэсэн эсэхийг би буруу санаагүй бол Орон сууцны корпораци гэсэн тийм нэртэй компани хуультай байгууллага бий шүү дээ. ОССК гэдэг чинь одоо бол бараг хэлц үг шахуу болсон байна шүү дээ. 

Ц.Оюунгэрэл: Би энэ  корпораци гэдэг үгэн дээр нэг их эмзэглэхгүй байна. Тийм учраас яагаад ингэж орж ирснийг нь өөрийнхөө ойлгож байгаагаар дэмжиж үг хэлэх гээд байна. 

Компаний хуулиар бид нар ашгийн төлөө арилжааны тийм  бизнесийн хувийн секторыг дэмжсэн тийм үгнүүдээ бид нар Компаний тухай хуулиар зохицуулаад нэр томъёо өгөөд явж байгаа, хувьцаат компани, хязгаарлагдмал хариуцлагатай компани, тэр нэг хүний компани гээд. Энэ корпораци гэдэг маань төрийн зохицуулалтын тодорхой үүрэгтэй, тэгсэн мөртлөө аж ахуйн тодорхой бүтэцтэй, аж ахуйн үйл ажиллагаа явуулж байгаа, нэг ийм зүйлийг нэрлэх нэр бидэнд олдохгүй байгаад байгаа юм. Тэгээд энэ корпораци гэдэг зүйлийг нь орон сууц зохицуулах, энэ банк зохицуулах, цаашдаа бид нар газрын харилцаа ч гэсэн ийм зүйлээр зохицуулахыг үгүйсгэхгүй. Бид нар энэ нэр томъёог жишээлбэл би Газар өмчлүүлэх тухай  хуулийн төслийг өргөн барьж байхдаа бэлтгэл ажлынхаа явцад нэр томъёо олдохгүй, төстэй нэр томъёог хаана хэрэглэсэн юм бэ гэж хайж байгаад корпораци гэдэг үг олж тавьсан зүйл бас байгаа.

Тэгэхээр зэрэг би энд арилжааны яг тийм хувийн хэвшлийн үйл ажиллагаа зохицуулдаг компаний нэр биш, төрийн тэгсэн мөртлөө төсөвт байгууллага гэж хэлж болохгүй, төсөвт улсын үйлдвэрийн газар гэж хэлж болохгүй. Төсөвт хувьцаат компани гэж хэлж болохгүй. Тийм зүйл дээр бид нар ийм зохицуулалтын мөртлөө бизнесийн үйл ажиллагааг зохицуулах ийм үйл ажиллагааг төрийн өмнөөс зохицуулах ийм байгууллагууд дээр бид нар корпораци гэж нэрлэхэд болохгүй зүйл байхгүй гэж бодоод байна. Тодорхой хууль хэрэгжүүлэгч этгээд, тэгсэн мөртлөө аж ахуйн үйл ажиллагаа, аж ахуйн үүрэг бүхий тийм этгээд болоод байгаа юм.

Б.Гарамгайбаатар: Маш олон зарчмын зөрүүтэй саналууд байгаа учраас гишүүд аль болохоор товчхон тодорхой яриарай.

С.Дэмбэрэл: Корпораци гэдэг үг чинь  дэлхий даяар тогтсон заншлын дагуу корпорацийг л хэлдэг. Түүнээс үүнийг улсын үйлдвэрээс үг олдохгүй байгаа, үг олдож байгаа гэдэгтэй ерөөсөө хамаа байхгүй. Юмыг байгаагаар нь л нэрлэх. Энэ бол хууль учраас олон жил хэрэглэгдэнэ. Одоогоор манай Монгол Улсын үүнийг ялгадаг хуульч  нар зөндөө байгаа. Компаний эрх зүйгээр төрөлжсөн хуульч нараас асуугаарай. Ингэж л нэрлэнэ. Үүнийг оноосон нэр биш.  Хэрэв яахгүй бол компани гээд ямар ч ялгаа байхгүй, өөрөө энэ чинь сан. Энэ чинь удирдлагын дотроо гүйцэтгэх захирал, удирдах хороотой. Энэ компаний бүтэц дээр л явж байгаа.  Эцсийн зорилго нь ашгийн максимум биш. Гэхдээ компани.

Ц.Баярсайхан: Дэмбэрэл гишүүн бас өмнө нь ч ийм санал гаргаж байсан. Одоо эхний хэлэлцүүлэг юм чинь, эцсийн хэлэлцүүлгийн үед корпораци гэдэг дээрээ бид нар нэг ойлголцолд хүрчих байх гэж бодож байна. Одоо Монголбанк Арилжааны банкууд хамтраад байгуулсан Монголын ипотекийн корпораци гээд бас явж байгаа. Улаанбаатар хот Сангийн яам, Барилга, хот байгуулалтын яамны байгуулсан Орон сууц, санхүүжилтийн корпораци гээд явж байгаа. Ийм нэг нэрүүд яваад байгаа юм л даа. Тийм учраас  бид нар эцсийн хэлэлцүүлэг дээрээ Дэмбэрэл гишүүнийхээ саналыг үзээд, харилцан ойлголцоод явчихаж болох байх. Тийм учраас одоо бол зарчмын зөрүүтэй саналаараа санал хураачихъя.

С.Одонтуяа: Дэмбэрэл гишүүний хэлж байгаа бол зарчмын хувьд маш том зөв асуудал. Монгол Улс бол хуулийн хүрээнд л үйл ажиллагаа явуулах ёстой. Корпораци гэдэг нэр томъёо байхгүй бол энэ Аж ахуйн нэгжийн хуульд ийм зүйл байхгүй шүү дээ. Дэлхий даяараа л корпораци гэдэг үгийг мөрдөж байгаа. Тэгэхдээ бид нар монгол хүн буруу ярьж зөв ойлгодог гэгчээр энэ корпораци гэдгээр нь явуулаад мөрдөж болно. Гэхдээ одоо бас Аж ахуйн нэгжийн хуульд өөрчлөлт ороод ер нь корпораци гэдэг нэр томъёо ороод ирэхээр үүнтэй тухайн үед бас зөрчилдөх зүйл гарч болзошгүй. Одоохондоо энэ корпораци гээд олон газруудыг нэрлээд болоод байгаа юм чинь гэж байгаа хувьд оноосон нэр гэж мэдэн будилаад явуулж болох л юм.

Б.Гарамгайбаатар: 4 дэх саналын томъёоллоор санал хураалтаа явуулъя. Дэмжиж байгаа гишүүд гараа өргөнө үү. 


12-10.
 
5.Төсөлд дор дурдсан агуулгатай 4 дүгээр зүйл нэмэх:

“4 дүгээр зүйл.Хадгаламжийн даатгалын зарчим

4.1.Хадгаламжийн даатгалын үйл ажиллагаанд дараах зарчмыг удирдлага болгоно:

4.1.1.санхүүгийн зах зээлийн тогтвортой байдлыг хангах, хадгаламж эзэмшигчийн эрх ашгийг хамгаалах;
4.1.2.энэ хуулийн 7.1-д заасан нөхөн төлбөрийг төлөхдөө тухайн банкны хадгаламж эзэмшигч бүрийг хамруулах;
4.1.3.банкны үйл ажиллагаа эрхлэх тусгай зөвшөөрөл бүхий этгээд  хадгаламжийн албан журмын даатгалд хамрагдах;
4.1.4.ил тод, хариуцлагатай байх.” 

Дэмжиж байгаа гишүүд гараа өргөнө үү. 


12-11.
6.Төслийн 4.3 дахь хэсгийг хасч, энэ хуулийг дагаж гарах тогтоолд оруулах.
Дэмжиж байгаа гишүүд гараа өргөнө үү. 


12-11.
7.Төслийн “банкийг татан буулгах шийдвэр гарсан” гэсэн 4.6.1 дэх заалтыг хасах.
Дэмжиж байгаа гишүүд гараа өргөнө үү. 


12-11.
 
8.Төслийн 6.2.1 дэх заалтын “санхүүгийн байгууллага” гэснийг “банк” гэж өөрчлөх.
Дэмжиж байгаа гишүүд гараа өргөнө үү. 


12-11.
9.Төслийн 7.2 дахь хэсгийг хасах.
Дэмжиж байгаа гишүүд гараа өргөнө үү. 


12-10.

10.Төсөлд дор дурдсан агуулгатай 7.3 дахь хэсэг нэмэх:

“7.3.Төрөөс энэ хуулийн 7.1-д заасан нөхөн төлбөрийг төлөх үүргийг батлан даана.”

Дэмжиж байгаа гишүүд гараа өргөнө үү. 


12-10.

11.Төслийн 8 дугаар зүйлд дор дурдсан агуулгатай хэсэг нэмэх:
“8.2.Хадгаламж эзэмшигч даатгалын тохиолдол бий болсон банкинд хэд хэдэн хадгаламжийн данстай бол түүний бүх дансыг нэг дансанд нэгтгэн нөхөн төлбөрийг тооцно.

8.3.Хамтарсан данс эзэмшигчдэд төлөх нөхөн төлбөрийн нийт хэмжээ энэ хуулийн 7.1-д зааснаас хэтрэхгүй байна.”

Дэмжиж байгаа гишүүд гараа өргөнө үү. 


12-11.
12.Төслийн 9.2.10 дахь заалтыг хасах.
Дэмжиж байгаа гишүүд гараа өргөнө үү. 


12-10.
13.Төслийн 10 дугаар зүйлд дор дурдсан агуулгатай хэсэг, заалт нэмэх:

“10.1.2.төлбөрийн чадварын хүндрэлд орсон банкны хадгаламжийг шилжүүлэн авсан банкинд санхүүгийн дэмжлэг үзүүлэх;

“10.2.Төлбөрийн чадварын хүндрэлд орсон банкны хадгаламжийг шилжүүлэн авсан банкинд үзүүлэх санхүүгийн дэмжлэгийн хэмжээ нь банкны хадгаламж эзэмшигчдэд нөхөн төлбөр төлөхөд шаардагдах хөрөнгөөс бага байх тохиолдолд энэ хуулийн 10.1.2-т заасан санхүүгийн дэмжлэгийг үзүүлнэ.

10.3.Энэ хуулийн 10.1.2-т заасан санхүүгийн дэмжлэгийг үзүүлэх журмыг Үндэсний хороо батална.”

Дэмжиж байгаа гишүүд гараа өргөнө үү. 


12-11.

14.Төслийн 11.2.4-ийг хасч, 12.6 дахь хэсгийн “харилцах” гэсний дараа “хадгаламжийн” гэж нэмэх.

Дэмжиж байгаа гишүүд гараа өргөнө үү. 


12-10.
15.Төслийн 11.4 дэх хэсгийг дор дурдсанаар өөрчлөн найруулах:

“11.4.Корпораци нь Сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр бүрэн болон хэсэгчлэн шилжүүлж болно.”

Дэмжиж байгаа гишүүд гараа өргөнө үү. 


12-11.
16.Төслийн 11 дүгээр зүйлд дор дурдсан агуулгатай хэсэг нэмэх:
“11.5.Энэ хуулийн 11.4-т заасан сонгон шалгаруулах журам, гэрээг Санхүүгийн тогтвортой байдлын зөвлөл батална. 

11.6.Гэрээнд Санхүүгийн тогтвортой байдлын зөвлөлийн зөвшөөрснөөр Корпорацийн гүйцэтгэх захирал гарын үсэг зурна.”

Дэмжиж байгаа гишүүд гараа өргөнө үү. 


12-10.
17.Төслийн 12.1 дэх хэсгийг Төрийн болон орон нутгийн өмчийн тухай хуультай нийцүүлэх зорилгоор Төрийн болон орон нутгийн өмчийн тухай хуулийн 2 дугаар зүйлийн 2 дахь хэсгийн “банкны тухай хуульд заасан Хөгжлийн банкны” гэснийг “банк, Хадгаламжийн даатгалын корпорацийн” гэж өөрчлөх.

Дэмжиж байгаа гишүүд гараа өргөнө үү. 


12-10.
18.Төслийн 12.7 дахь хэсгийн “хадгаламжийн” гэснийг “харилцах“ гэж өөрчлөх.
Дэмжиж байгаа гишүүд гараа өргөнө үү. 


12-10.

19.Төслийн 13.1.1 дэх хэсгийн “татан” гэснийг хасах.

Дэмжиж байгаа гишүүд гараа өргөнө үү. 


12-11.
20.Төслийн 14.1.2 дахь заалтыг дор дурдсанаар өөрчлөн найруулах:

“14.1.2.банкны санхүүгийн тайлан болон аудитын дүгнэлт, санхүүгийн үзүүлэлт бусад мэдээллийг банкнаас авах;”

С.Одонтуяа: Энэ 14.1.1, 14.1.2 заавал хоёулаа тусдаа заалт байх ёстой юм уу? бүгдийг нь Монголбанкнаас авна гэж ойлгосон. Одоо дахиад банкнаас нь тусдаа авах юм уу?  

Өөрөөр хэлбэл, корпораци нь банкнаасаа шууд мэдээлэл авах юм уу? Монголбанкнаас дамжихгүйгээр шууд авах эрхтэй юм уу? 1.1, 1.2.

Б.Лхагвасүрэн: Энэ хуулиараа болохоор анхны хуулийн төсөл дээр энэ бүх мэдээллийг Монголбанкнаас авна гэж байсан юм. Тэгэхээр одоо энэ корпораци нь өөрөө албан журмын даатгалын корпораци, банкууд бүгдээрээ гишүүн болж орно.  Банк гишүүн болчихсон учраас сар болгон ч юм уу, улирал, жилээр өөрийнхөө санхүүгийн тайлан, эдийн засгийн бусад мэдээллийг энэ корпорацид өгч байх юм. Тэр заалтыг зохицуулсан заалт байгаа.
С.Энхцэцэг: Нэмээд тайлбар хийе. 14.1.1 нь болохоор хадгаламж болон хадгаламж эзэмшигчдийн талаарх сар, улирлын мэдээлэл байгаа. Нөгөө дэх нь болохоор санхүүгийн тайлан, аудитын дүгнэлттэй холбоотой. Доторх агуулга нь өөр юм гэдэг утгаараа л хоёр салгачихсан юм л даа.

С.Одонтуяа: Тэгэхдээ энэ хадгаламж болон хадгаламж эзэмшигчдийн талаарх тайлан гэдэг нь нарийвчилж авахгүй биз дээ? 

С.Энхцэцэг: Үгүй.

Д.Ганбат: Би нэг юм асууя.  Түрүүн хоцроод ирчихлээ уучлаарай. Энэ хууль энэ чигээрээ батлагдчихна. Тэгэхээр эерэг сайн тал нь юу байна вэ? Хэрэв батлагдахгүй энэ маягаараа явбал сөрөг ямар тал байна. Монголбанкныхан юу гэж үзэж байна вэ? 

Б.Гарамгайбаатар: Тэр асуултыг аль эрт тасалчихсан. Одоо бол энэ саналын томъёоллоороо санал хураалт явуулж байна.

20 дугаар заалтыг дэмжиж байгаа гишүүд гараа өргөнө үү. 


12-11.

21.Төслийн 14.1.3 болон 14.1.4 дэх заалтыг нэгтгэн дор дурдсанаар өөрчлөн найруулах:

“14.1.3.хадгаламжийн даатгалын үйл ажиллагаатай холбоотойгоор, эсхүл даатгалын тохиолдлын магадлалыг үнэлэхэд шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавих;”

Дэмжиж байгаа гишүүд гараа өргөнө үү. 


12-11.
22.Төслийн 14.1.5 дахь заалтыг хасах.
Дэмжиж байгаа гишүүд гараа өргөнө үү. 


12-10.

23.Төслийн 14.1.6 дахь заалтын “гүйцэтгүүлэх” гэснийг хасах.
Дэмжиж байгаа гишүүд гараа өргөнө үү. 


12-11.
24.Төслийн “Удирдах хороо” гэснийг “Хадгаламжийн даатгалын Үндэсний хороо” гэж өөрчлөх.
Дэмжиж байгаа гишүүд гараа өргөнө үү. 


12-11.

25.Төслийн 15.4-ийн “болон гүйцэтгэх захирлаас бусад гишүүдийн” гэснийг “гишүүд болон гүйцэтгэх захирлын” гэж өөрчлөх.
Дэмжиж байгаа гишүүд гараа өргөнө үү. 


12-10.

26.Төслийн 17.1.4 дэх заалтын “Корпорацийн үйл ажиллагаанд” гэснийг “хөрөнгийн зарцуулалтад” гэж өөрчлөх.
Дэмжиж байгаа гишүүд гараа өргөнө үү. 


12-12.
27.Төслийн 17.1.5 дахь заалтын “захирлыг” гэсний дараа “сонгон шалгаруулж” гэж нэмэх.

Дэмжиж байгаа гишүүд гараа өргөнө үү. 


12-12.

28.Төслийн 17.1.11 дэх заалтын “жилд нэг удаа” гэснийг “хагас жил тутамд” гэж өөрчлөх. 

Дэмжиж байгаа гишүүд гараа өргөнө үү. 


12-10.
29.Төслийн 18.3 дахь хэсгийг дор дурдсанаар өөрчлөн найруулах:

 “18.3.Гүйцэтгэх захирал нь энэ хуулийн 15.3-т заасан шаардлагыг хангасан байна.”

Дэмжиж байгаа гишүүд гараа өргөнө үү. 


12-11.
30.Төслийн 18.6, 18.7 дахь хэсэгт тусгасан Гүйцэтгэх захирлын эрх, үүргийг хасч, 18 дугаар зүйлд дор дурдсан агуулгатай хэсэг нэмэх:
“18.4.Гүйцэтгэх захирлын эрх, үүргийг Корпорацийн дүрмээр тогтооно.”
Дэмжиж байгаа гишүүд гараа өргөнө үү. 


12-12.
31.Төслийн 18.9 дэх хэсгийг хасах.
Дэмжиж байгаа гишүүд гараа өргөнө үү. 


12-12.

32.Төслийн 18.10 дахь хэсгийг хасах.
Дэмжиж байгаа гишүүд гараа өргөнө үү. 


12-11.

33.Төслийн 19.3-ын хасч, 19.1-ийг дор дурдсанаар өөрчлөн найруулах:
 “19.1. Шүүх, прокурорын байгууллагын удирдлага хүсэлт гаргасан, эсхүл авлигатай тэмцэх байгууллага, цагдаагийн байгууллагын хэрэг бүртгэх, мөрдөн байцаах ажиллагааны шаардлагаар, түүнчлэн Тагнуулын байгууллага мөнгө угаах, терроризмыг санхүүжүүлэхтэй холбогдсон мэдээллийг шалгах шаардлагаар тэдгээрийн удирдлагын хүсэлтийг прокурор зөвшөөрснөөс бусад тохиолдолд хорооны гишүүн, корпорацийн ажилтан болон корпорацид гэрээгээр ажил гүйцэтгэж байгаа этгээд албан үүргийнхээ дагуу олж мэдсэн  корпораци, банкны талаар мэдээ мэдээллийг бусдад задруулахыг хориглоно.

С.Дэмбэрэл: Энэ 19.1 чинь бусад байгууллагуудын юунд орчихсон байна, ингэж болохгүй. Шүүх, прокурор. Үүний оронд  холбогдох байгууллагууд хуульд заасны дагуу ийм хүсэлт гаргасан  тохиолдолд гэж ерөнхий нэрээр оруулахгүй бол ийм тохиолдолд, ийм тохиолдолд гээд зөндөө оруулчихаар чинь энэ чинь бусад тохиолдолд орохгүй юм шиг бодогдоод байна. Тийм учраас хуульд зааснаас жишээ нь холбогдох шүүхийн байгууллага, Шүүхийн тухай хууль, Прокурор, үүний тухай хуулийнхаа дагуу угаасаа хуульд нь байдаг юмнууд шүү дээ. Тийм биз дээ. Тэгэхээр үүнийг товчлоод, энэ олон үгнүүдийг хасаад, хуульд зааснаас бусад тохиолдолд юугаа гаргаж өгнө, бусад тохиолдолд гаргахыг хориглоно  гэсэн утгатай найруулах санал байна. Тэгэхгүй бол энэ чинь өөрөө дэлгэрэнгүй, дэлгэрэнгүй мөртлөө бусад юмнуудыг үгүйсгэсэн. Бусад хуульд заасан өөр юмнууд байж болно шүү дээ. Үүнийг мэдэхгүй шүү дээ. Тийм учраас үүнийг тийм байдлаар өөрчлөх санал байна.

Б.Гарамгайбаатар: Дэмбэрэл гишүүн чинь уг нь ажлын хэсгийн гишүүн юм байна шүү дээ.

Ц.Баярсайхан:  Энэ саналыг бид нар ярьсан юм. Сүүлийн үед энэ гарч байгаа хуулиуд дээр хууль хяналтын байгууллагууд орж мэдээлэл авах ийм хүсэлт, санаа зоригууд нэлээн илэрхийлэгдээд байгаа. Тэгэхээр харин энэ олон процедурыг дурьдахгүйгээр зөвхөн хуульд заасан тодорхой үндэслэлээр хууль, хяналтын байгууллага ямар нэгэн хүсэлт тавьсан нөхцөлд зөвхөн  прокурор зөвшөөрсөн тохиолдолд л тэр мэдээлэл рүү оруулах ёстой шүү дээ. Ийм юм хийж өгөхгүй бол дурын асуудлаар ингээд хандаад байвал байдал төвөгтэй болно. Тийм учраас үүнийг ерөнхийдөө найруулаад зарчмын хувьд нь авчихбал яасан юм бэ? Лхагвасүрэн, бид нар уг нь тэгж ярьсан шүү дээ.

Б.Жавхлан: Саяны заалт Банкны хуульд байдаг заалттай яг ижилхэн орсон байгаа. Банкны заалтад яг ингэж заасан байдаг.  Манай банкны хуульд тэр зохицуулалт нь их муу заалт болсон юм.  Тэр заалтаар  маш их задгай яваад байдаг юм. Тэгэхдээ түүнээс илүү хумьж чадахгүй юм билээ. Яг тэр заалттай ижилхэн орсон байгаа. 
Б.Гарамгайбаатар: Үг, үсэг, бүх юм нь орсон гэсэн үг болж байна тийм үү? 

Б.Жавхлан: Яг ижилхэн байна билээ, сая харлаа, ижилхэн байна.

С.Дэмбэрэл: Тэгээд яахав дээ, тэр чинь Банкны хуульд л жаахан муу заалт орчихоо биз. Одоо энэ хуульд жаахан Баярсайхан гишүүний хэлсний дагуу тэгчихвэл амар л байхгүй юу? 

Б.Жавхлан: Баярсайхан гишүүний хэлсэн чинь яг сая тэр орсноороо тэгж орсон байгаа. Прокурор зөвшөөрсний дагуу л гэж байгаа.

Ц.Баярсайхан: Энэ их зовлонтой, бүх байгууллагууд бичиг өгсөөр байгаад, би бас Банкны хуулийн санаачлагчаар ажилласан л даа.  Төв банкны хуулийн нэмэлт, Банкны хуулийн шинэчилсэн найруулга, бас л ийм юм тавьсан. Бас  Зээлийн мэдээллийн сангийн хуульд бас иймэрхүү явж байгаад бас ийм юм орсон. Тийм учраас энэ олон зүйлүүдийг нь заахгүй, тодорхой чиг үүргийг нь заахгүйгээр  хураангуйлж болох юм. Ямар ч байсан зарчмын хувьд саналаа хураалгая. Дараа нь бид нар ярьж байгаад жаахан хураангуйлж болох нь уу? үгүй юу? 

Б.Гарамгайбаатар: ЗЗ дахь томъёоллоор санал хураая. 

Дэмжиж байгаа гишүүд гараа өргөнө үү. 


12-11.
34.Төслийн 21.2 дахь хэсгийг хасах.
Дэмжиж байгаа гишүүд гараа өргөнө үү. 


12-11.
35.Төслийн 22 дугаар зүйлийг хасах.
Дэмжиж байгаа гишүүд гараа өргөнө үү. 


12-12.
36.Төслийн 23.3 дахь хэсгийн “1 хувьтай тэнцэх” гэснийг “1.0 хувиас доошгүй” гэж өөрчлөх.
Дэмжиж байгаа гишүүд гараа өргөнө үү. 


12-11.
37.Төслийн 23.8 дахь хэсгийн “хураамжийн хувь” гэснийг “хураамжийн хувийг энэ хуулийн 6.1-д зааснаас бусад хадгаламжаас тооцох бөгөөд” гэж өөрчлөх. 
Дэмжиж байгаа гишүүд гараа өргөнө үү. 


12-12.
38.Төслийн 24.1-ийг 2 хэсэгт хувааж, дор дурдсанаар өөрчлөн найруулах:
“24.1.Корпораци энэ хуулийн 23.2-т заасан хураамжийн хувийг тухайн банкны эрсдэлийн түвшингээс хамааруулан тогтоосон аргачлалын дагуу тооцно.

24.2.Банк энэ хуулийн 24.1-д заасан эрсдэлд суурилсан хураамжийг төлөх үүрэгтэй.” 
Дэмжиж байгаа гишүүд гараа өргөнө үү. 


12-11.
39.Төслийн 24.2 дахь хэсгийг дор дурдсанаар өөрчлөн найруулах:

“24.2.Корпораци банкны эрсдэлийн түвшинг үнэлэхдээ Монголбанкнаас холбогдох мэдээллийг авч болно.”

Дэмжиж байгаа гишүүд гараа өргөнө үү. 


12-11.
40.Төслийн 6 дугаар бүлэгт дор дурдсан агуулгатай зүйл нэмэх:

”.. дугаар зүйл.Хадгаламж эзэмшигчийн эрх
1.1.Хадгаламж эзэмшигч даатгалын тохиолдол бий болоход даатгалын нөхөн төлбөр авах эрхтэй.

1.2.Хадгаламжийн гэрээг гуравдагч этгээдийг төлөөлөн байгуулсан бол даатгалын нөхөн төлбөр авах эрхийг уг гуравдагч этгээд эдэлнэ.

1.3.Өв залгамжлалаар нөхөн төлбөр авахад өв залгамжлагчийн өөрийн нэр дээр хадгалуулсан хадгаламжид авах нөхөн төлбөр хамаарахгүй.”

Дэмжиж байгаа гишүүд гараа өргөнө үү. 


12-11.
41.Төслийн 25.1 дэх хэсгийн дугаарыг “26.7” болгон, дор дурдсанаар өөрчлөн найруулах:

“26.7.Корпораци нөхөн төлбөр олголтын явцын талаар хадгаламж эзэмшигчдэд мэдээлэх үүрэгтэй.” 
Дэмжиж байгаа гишүүд гараа өргөнө үү. 


12-11.
42.Төслийн 26.2 дахь хэсгийг дор дурдсанаар өөрчлөн найруулах:

“26.2.Корпораци нөхөн төлбөр олгох хэлбэр, хугацааны талаар олон нийтийн мэдээллийн хэрэгслээр энэ хуулийн 26.1-д заасан шийдвэр гарснаас хойш 48 цагийн дотор мэдээлж, мэдээллийн хувийг Монголбанкинд хүргүүлнэ.”

Дэмжиж байгаа гишүүд гараа өргөнө үү. 


12-11.

С.Дэмбэрэл: Би ганцхан зүйл асууя. Монголбанкинд 48 цагийн дотор өргүүлэх юм уу? хүмүүст мэдээлчихээд дараа нь Монголбанкинд хэзээ өргүүлэх нь хамаагүй юм уу? 


Ц.Баярсайхан: Олон нийтэд мэдээллээ 48 цагийн дотор мэдээлэх нь байна шүү дээ, 26.1-д гарсан шийдвэр гарснаас хойш. Тэгээд мэдээллийнхээ хувьд Монголбанкинд хүргүүлнэ.


Б.Лхагвасүрэн: Би Баярсайхан гишүүний хариулт дээр нэмээд хариулахад, угаасаа даатгалын тохиолдолд гарна гэдэг маань банк өөрөө татан буугдах тохиолдолд. Татан буулгах процесст угаасаа Монголбанк өөрөө цуг оролцоод явна. Тэгэхээр энэ албан ёсны олон нийтэд хүргэж байгаа мэдээллийнхээ хувийг л Монголбанкинд албан ёсоор хүргүүлж байгаа гэдэг санаа.

Б.Гарамгайбаатар: 43.Төслийн 26.4 дэх хэсгийг хасах.
Дэмжиж байгаа гишүүд гараа өргөнө үү. 


12-11.

44.Төслийн 28.1 дэх хэсгийн “этгээдэд” гэсний дараа “Монголбанкны улсын байцаагч” гэж нэмэх.
Дэмжиж байгаа гишүүд гараа өргөнө үү. 


12-11.
45.Төслийн 28 дугаар зүйлд дор дурдсан агуулгатай заалт нэмэх:
“28.1.1.Энэ хуулийн 6.3-т заасныг зөрчиж, даатгалын нөхөн төлбөр төлсөн бол худал мэдээлэл өгсөн этгээд болон уг мэдээллийг зориудаар ашиглан шийдвэр гаргасан нь тогтоогдсон албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

С.Дэмбэрэл: Тодруулъя. Түрүүн энд ингэсэн байх. Эрүүгийн хариуцлага хүлээлгэхгүй бол гэм буруутай этгээд гэснийг Монголбанкны улсын байцаагч буруутай этгээдэд гээд өөрчлөн найруулах гээд энэ өмнөх дээр ийм юм хэлэлцэгдсэнгүй л дээ.  Энэ дээр хөдөлмөрийн хөлсний доод хэмжээг  200-250 дахин гээд үүнээс өөр юм байдаггүй юм уу? Монгол Улсад дандаа л ийм юм оруулж ирэх юм. 200-250 гэдгийг хэн тогтоогдог юм бэ? ямар үндэслэлээр тогтоодог юм бэ? хэн үүнийг оруулсан юм бэ? юу гэсэн үг юм бэ? энэ 200-250 гэдгийг хаанаас авсан юм бэ? яаж тогтоохоор ийм байдаг юм бэ? сүүлийн үеийн хуулиуд дээр ийм юм орж ирээд байна. Би үүнийг байнга хэлж байгаа юм. Өөр юм байдаггүй юм уу? өөр санкци байдаггүй юм уу? 
Г.Эрдэнэбаяр: Хариуцлагын хувьд Дэмбэрэл гишүүний асууж байгаа зүйл дээр бид нар яг үндэслэл гэхэд хэцүү л дээ. Урьдах төсөл дээр  200-250 гэж байсны дагуу энэ аналоги маягаар хийсэн юм. 250 уу, 200 юу гэдгийг яг тооцоход хэцүү л дээ. Хувь хүн, байгууллага дээр очдог учраас. 

Угаасаа энэ нь зөвхөн энэ хууль дээр ч биш, бараг бүх хуульд ийм заалтууд бий. Интервальтай, доод интервалийг хэрэглэдэг нь ч бий, дээд интерваль ч хэрэглэдэг. Банкуудтай холбоотой дүн бол өндөр л байдаг. Энэ корпорацийн хувьд бол бид нар. 

Б.Гарамгайбаатар: Цаашаа явъя. 

28.1.2.Корпораци энэ хуулийн 7.1-д заасны дагуу нөхөн төлбөр олгоогүй бол холбогдох эрх бүхий албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;
28.1.3.Корпораци энэ хуулийн 10 дугаар зүйлд зааснаас бусад хэлбэрээр Сангийн хөрөнгийг зарцуулсан, 11 дүгээр зүйлд зааснаас бусад хэлбэрээр хөрөнгө оруулалт хийсэн нь тогтоогдсон бол албан тушаалтныг хөдөлмөрийн хөлсний доод хэмжээг 250-500 дахин нэмэгдүүлсэнтэй тэнцэх хэмжээний төгрөгөөр торгох;   
С.Дэмбэрэл: Тодруулга. Би хэлээд байна шүү дээ. 200-250 гэж интерваль хийгээд  торгодог хүмүүст битгий эрх чөлөө, мөнгө хусах эрх чөлөө битгий олгоод бай л даа. Эсхүл  200, эсхүл  250. Үүнийгээ тодорхой хэлэх хэрэгтэй. Энэ чинь субъектив хандлага үүсгээд байна, амьдрал дээр. Аргалдаг юм үүнийг чинь.  Энэ чинь бодит амьдралын л юм шүү дээ. 

Ц.Баярсайхан: Бусад хуулийн жишгээрээ энэ интерваль тавьж байгаа юм. Ер нь бол Засгийн газар дээр бид яриад бүх хууль тогтоомжуудтай холбоотой төлбөрийн асуудлыг судалж байгаа. Ойрын үед оруулж ирэх юм. Энэ нь ямар байдал үүсгэж байна вэ гэхээр, нэг талаас харахад их өндөр төлбөр юм шиг хэрнээ, яг ингээд тооцогдоод үзэхэд магадгүй зарим эрүүгийн шинж чанартай байдаг юм уу? тодорхой ийм үйлдлийн хаалт болж байдаг. 

Хүндэрсэн нөхцөл рүү явахад нь бас хаалт болж өгдөг. Эсхүл жижигхэн үйлдлийг маш өндөр хэмжээгээр торгодог гээд ийм асуудлууд бол захиргааны хэргийн шүүх дээр нэлээн яригддаг юм билээ. Тийм учраас Хууль зүйн яамнаас бүх хуулиудад байж байгаа энэ торгуультай холбоотой харилцаануудыг судлаад, шаардлагатай өөрчлөлтүүдийг нь нэг багцаар оруулж өгье гэдэг ийм чиглэлээр ажиллаж байгаа. Өөрөөр хэлбэл албан тушаалтан буруу шийдвэр гаргасан бол хариуцлагаа хүлээдэг. Тэр хариуцлага нь захиргааных байх юм уу? эрүүгийнх байх юм уу? үүнийгээ нэгмөсөн ангилж оруулж ирье гэж байгаа.

Б.Гарамгайбаатар: 28.1.4.Энэ хуулийн 19 дүгээр зүйлд заасныг зөрчиж, дотоод мэдээллийн нууцыг халдгалаагүй этгээдийг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;”

С.Дэмбэрэл: Дахиад нэг юм тодруулъя. Сая нэг хууль батлагдахад энэ этгээд гэдэг үгийг чинь хассан.  Этгээд гэдэг чинь эсхүл хуулийн этгээд, эсхүл иргэн гээд. Өмнөх хуулиуд дээр тэгж яваад байгаа. Этгээд гэдэг юмаараа явах юм уу? яах юм бэ? цаашдаа.

С.Энхцэцэг:  Энд яагаад этгээд гэж оруулсан бэ гэхээр 19 дүгээр зүйлд заасныг зөрчиж, дотоод мэдээллийн нууцыг хадгалаагүй гэдэгт албан тушаалтан ч орохоор, корпорацид ажиллахаа болиод өөр газар ажиллаж байгаа иргэн ч хамаарахаар байгаа юм.


Тэгэхээр аль алиныг нь хамруулах зорилгоор л этгээд гэж оруулсан юм.Хуулийн этгээд бол энд хамаарахгүй.

45 дугаар саналыг дэмжиж байгаа гишүүд гараа өргөнө үү. 


12-11.
46.Хадгаламжийн даатгалын тухай хуулийн төслийг Хадгаламж, зээлийн хоршооны тухай хуультай нийцүүлэх зорилгоор Хадгаламж, зээлийн хоршооны тухай хуулийн 55 дугаар зүйлд дор дурдсан агуулгатай хэсэг нэмэх:

“55.2.Энэ хуулийн 55.1 дэх хэсгийг 2015 оны 01 дүгээр сарын 01-ний өдрөөс эхлэн дагаж мөрдөнө.”

Дэмжиж байгаа гишүүд гараа өргөнө үү. 


12-12.
Хадгаламжийн даатгалын тухай хуулийн төслийг дагалдуулж өргөн мэдүүлсэн хууль тогтоомжийн төслүүдийн талаарх зарчмын зөрүүтэй санал:
Эдийн засгийн байнгын хорооны дэмжсэн санал:
47.Банкны тухай хуульд нэмэлт оруулах тухай хуулийн төслийн 1 дүгээр зүйлийг дор дурдсанаар өөрчлөх:

“1 дүгээр зүйл.Банкны тухай хуулийн 64 дүгээр зүйлд дор дурдсан агуулгатай заалт нэмсүгэй:
 “64.1.4.хадгаламжийн албан журмын даатгалын нөхөн төлбөр” гэсэн саналыг дэмжиж байгаа гишүүд гараа өргөнө үү. 

12-12.
48.Иргэний хуульд нэмэлт оруулах тухай хуулийн төслийн 1 дүгээр зүйлийг дор дурдсанаар өөрчлөх:
“1 дүгээр зүйл.Иргэний хуулийн 32 дугаар зүйлд дор дурдсан агуулгатай заалт нэмсүгэй:
“32.5.4.хадгаламжийн албан журмын даатгалын нөхөн төлбөр”  
Дэмжиж байгаа гишүүд гараа өргөнө үү. 


12-12.

49.Төв банк /Монголбанк/-ны тухай хуульд өөрчлөлт оруулах тухай хуулийн төслийн 1 дүгээр зүйлийг дор дурдсанаар өөрчлөн найруулах:

“1 дүгээр зүйл.Төв банкны  /Монголбанк/-ны тухай  хуульд дор дурдсан агуулгатай зүйл, заалт нэмсүгэй:
1/192 дугаар зүйл:

“192 дугаар зүйл.Хадгаламжийн даатгалын корпорацийн үйл
 


ажиллагаанд хяналт тавих
1.Хадгаламж эзэмшигчийн эрх ашгийг хамгаалах, санхүүгийн зах зээлийн  тогтвортой байдлыг хангах зорилгоор Хадгаламжийн даатгалын корпорацийн үйл ажиллагааг зохицуулахтай холбогдсон дүрэм, журмын хэрэгжилтэд хяналт тавина.”
2/23 дугаар зүйлийн 2 дахь хэсгийн 5 дахь заалт:

“5/Санхүүгийн зах зээлийн тогтвортой байдлыг хангах зорилгоор Хадгаламжийн даатгалын корпорацид санхүүгийн дэмжлэг үзүүлэх.” 

Дэмжиж байгаа гишүүд гараа өргөнө үү. 


12-11.
50.Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслийн нэрийг “Банкин дахь мөнгөн хадгаламжид баталгаа гаргах тухай” гэж өөрчлөх

Дэмжиж байгаа гишүүд гараа өргөнө үү. 


12-12.
51.“Хадгаламжийн даатгалын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөлд дараах хэсэг, заалт нэмэх:

1/Төслийн 1 дэх хэсэгт дор дурдсан агуулгатай заалт нэмэх:

4/Хадгаламжийн даатгалын тухай хуулийн 9.2-т заасан эх үүсвэрийг бүрдүүлэхэд шаардлагатай 100.0 тэрбум төгрөгийг Засгийн газар, Монголбанкнаас тэнцүү хэмжээтэй хуваан гаргаж, Хадгаламжийн даатгалын тухай хуулийн 12.6-д заасны дагуу Монголбанкинд нээсэн Хадгаламжийн даатгалын Корпорацийн дансанд төвлөрүүлэх;”

2/Төсөлд дор дурдсан агуулгатай 2 дахь хэсэг нэмэх:

“2.Хадгаламж, зээлийн хоршооны тухай хуулийн 55.1-д заасны дагуу хадгаламж, зээлийн хоршоодыг хадгаламжийн даатгалд хамруулах арга хэмжээ авч хэрэгжүүлэхийг Санхүүгийн зохицуулах хороо /Д.Баярсайхан/-д даалгасугай.”

3/Төслийн 1 дэх хэсгийн 1 дэх заалтын “1 сарын” гэснийг “3 сарын” гэж өөрчлөх

4/Төслийн 1.2 дахь заалтын дугаарыг “1.5” болгож, мөн заалтын “2.5-д заасны дагуу банкуудаас төвлөрүүлсэн шимтгэлийн Засгийн газрын Монголбанкин дахь тусгай дансны 2013 оны 11 дүгээр сарын 25-ны өдрийн үлдэгдлийг” гэснийг “2.5-д заасан шимтгэлийг төвлөрүүлж,” гэж өөрчлөх.
Дэмжиж байгаа гишүүд гараа өргөнө үү.

12-12.

Зарчмын зөрүүтэй саналын томъёоллоор санал хурааж дууслаа. 

С.Одонтуяа: Эх үүсвэрүүд нь ямар хувиар байх юм бол? Дараах эх үүсвэрээс бүрдэнэ гээд сая улсын төсөв, Монголбанк хураамж гээд. Үүний харьцаа гэж байгаа юу? 

Б.Лхагвасүрэн: Жил болгон авах хураамж гэж байгаа. Тэр нь 0,5 хувь.  Нэг л удаа. Эхлэлтийн хөрөнгө гэж байгаа. Энэ нь угаасаа энэ корпорацийг ирээдүйд хэвийн тогтвортой үйл ажиллагааг хангах үүднээс Засгийн газар, Монголбанк хоёр эхлэлтийн хөрөнгө гаргаж байгаа.

Б.Жавхлан: Би хариулъя. Эндээс гарах зардал нь нэг удаа, эхний удаа гишүүнчлэлд элсэхээр, дараа нь жил болгон 0,5 хувиар хадгаламжийнхаас тооцоод, банк өөрөө зардлаа гаргаж төлөх юм байгаа. Гурав дахь нь болохоор Засгийн газар, Төв банк 50:50 хувиар гаргаад, 100 тэрбум төгрөг эхлэлтийн санг гаргана гэсэн З төрлийн зардал байгаа.

Д.Ганбат:  50:50 гээд  100 тэрбум гэж байгаа. Энэ тоог ямар үндэслэлээр хаанаас гаргаж ирээд байгаа вэ? 

Б.Жавхлан: Энэ тоо банкны системийн талаар бол маш бага тоо байгаа. Аль болох ядаж дундаж хэмжээний банкны хадгаламжийг  тавьж олгох хэмжээний байж, энэ хадгаламжийн корпораци маань өөрөө оршин тогтнох бүрэн санхүүгийн чадамжтай болно.  Даже энэ  100 тэрбум маань тэр хэмжээнд хүрэхгүй байгаа. Эхлэлтийн гэдэг үүднээс ямар ч байсан ийм бүр бага биш, тэгэхдээ Төв банк, Засгийн газар хоорондоо тохиролцоод гаргаж чадах хэмжээний мөнгийг тавьсан байгаа. Тэгэхдээ энэ  100 тэрбум төгрөг бол тэр банкуудаа З ангилдаг юм. Жижиг, том, дунд гээд. Жижиг банкуудаа бол бүрэн хангаж чадахаар ийм хэмжээний сан байгаа юм.

Хэтэрхий бага эхэлчих юм бол иргэдэд маань ямар ч итгэл төрөхгүй шүү дээ.

Б.Гарамгайбаатар: Зарчмын зөрүүтэй саналын томъёоллоор санал хурааж дууслаа. Одоо найруулгын саналууд байна.

Энэ найруулгын саналуудыг та нарт бүгдэд нь тараагаад өгчихсөн байгаа учраас энэ 50 найруулгын засвар байгаа юм. Үүгээр нь баталчих уу? 

Дэмжиж байгаа гишүүд гараа өргөнө үү. 12-12. Найруулгыг авлаа.

Ц.Баярсайхан: Нэг юм байгаа. Банкин дахь мөнгөн хадгаламжид баталгаа гаргах тухай гэсэн хууль байгаа. Түүний нэр томъёоллыг өөрчилж байгаа учраас түрүүн хэлэлцье гээд шийдсэн. Энэ дээр зарчмын зөрүүтэй санал гараагүй учраас үүнийгээ анхны хэлэлцүүлгээр нь батлах санал  явах байх. 

Б.Гарамгайбаатар: Банкин дахь мөнгөн хадгаламжид баталгаа гаргах тухай хуулийг дэмжиж байгаа гишүүд гараа өргөнө үү.

12-12.

Санал хураалт дууссан.

Хадгаламжийн даатгалын тухай болон холбогдох бусад хуулиудыг анхны хэлэлцүүлэгт бэлтгэсэн тухай санал, дүгнэлтийг ажлын хэсгийн ахлагч Баярсайхан гишүүн танилцуулна.

Хадгаламжийн даатгалын асуудал дууслаа.

Дараагийн асуудал.

Ашигт малтмалын хайгуулын тусгай зөвшөөрөл шинээр олгохыг хориглосон тухай хуулийн төслийн хэлэлцэх эсэх асуудлыг хэлэлцэнэ.
Монгол Улсын Ерөнхийлөгчийн Хуулийн бодлогын зөвлөх Ч.Өнөрбаяр оролцож байна. Батхүү- Уул уурхайн яамны Бодлогын хэрэгжилтийн зохицуулах газрын дарга оролцож байна.

Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийн танилцуулгыг Монгол Улсын Ерөнхийлөгчийн Хуулийн бодлогын зөвлөх Ч.Өнөрбаяр танилцуулна.

Ч.Өнөрбаяр: Эрхэм хүндэт Байнгын хорооны дарга, Улсын Их Хурлын эрхэм гишүүд ээ

Монгол Улсын Ерөнхийлөгч, Үндэсний аюулгүй байдлын зөвлөлийн тэргүүний хувьд Ашигт малтмалын тусгай зөвшөөрөлтэй  холбоотой үүссэн нөхцөл байдалд дүгнэлт хийн, Ашигт малтмалын хайгуулын тусгай зөвшөөрлийг шинээр олгохыг хориглох тухай хуулийн төслийг санаачлан Улсын Их Хуралд өргөн мэдүүлснээр Ашигт малтмалын хайгуулын тусгай зөвшөөрлийг  2012 оны 12 дугаар сарын 31-ний өдөр хүртэл шинээр олгохгүй байх тухай хуулийг Улсын Их Хурлаас  батлан гаргасан билээ.

Монгол Улсын Үндэсний аюулгүй байдлын зөвлөлөөс гаргасан зөвлөмжийн дагуу Геологи, уул уурхайн салбарт мөрдөгдөж байгаа хууль, дүрэм, журам, заавруудыг цэгцлэх ажил хийгдэж байгаа бөгөөд энэ хүрээнд Ашигт малтмалын хуулийг шинэчлэн боловсруулж дуусгах, батлах, түүнийг дагаж мөрдөх хүртэл тодорхой хугацаа шаардагдахаар байгаа тул Ашигт малтмалын хайгуулын тусгай зөвшөөрөл шинээр  олгохыг хориглох тухай хуульд өөрчлөлт оруулах замаар хайгуулын тусгай зөвшөөрлийг шинээр олгохыг хориглосон хуулийн хугацааг сунгах, нэгэнт олгогдсон тусгай зөвшөөрлийг бусдад шилжүүлэхийг хориглох шаардлагатай болж байгаа юм.

Энэхүү хуулийн төсөл нь 2 зүйлтэй бөгөөд Ашигт малтмалын тухай Монгол Улсын хуулиар зохицуулагдаж буй хайгуулын тусгай зөвшөөрлийг шинээр олгохтой холбогдсон үйл ажиллагааг Ашигт малтмалын тухай хуулийг шинэчлэн баталж, дагаж мөрдөх хүртэл хугацаагаар хориглох харилцааг зохицуулна. 

Энэхүү хуулийн төсөл батлагдсанаар цаашид шинээр боловсруулах болон нэмэлт, өөрчлөлт оруулах, хүчингүй болгох хуулийн төсөл байхгүй.

Холбогдох журмын дагуу хуулийн төслийг хэлэлцүүлж, дэмжиж өгөхийг та бүхнээс хүсч байна.

Б.Гарамгайбаатар: Хууль санаачлагчаас асуух асуулт байна уу? Дэмбэрэл гишүүн 

С.Дэмбэрэл: Би нэг юм асууя. Энэ бол  12 сарын 31 хүртэл ингээд одоо өмнөх хууль чинь 31 хүртэл хүчинтэй явж байгаа. 31-нээс хойш  сунгах шаардлагатай байгаа, тийм учраас үүнийг оруулж ирж байгаа. Тэгэхээр хуулийнхаа нэрийг энэ хуулийн үйлчлэлийг сунгах гэж нэрлэхгүй юм уу? шинээр ямар нэгэн агуулгын юм байхгүй байна. Зөвхөн  12 сарын 31-нийхийг шинэ хууль батлагдтал мөрдье гэсэн тийм санаа байна тийм үү? Би тэгж ойлголоо, буруу юу? зөв үү? Эсхүл цоо шинэ өөр заалттай хууль оруулж ирж байгаа юм болов уу? 

Ч.Өнөрбаяр: Энд ингэж байгаа юм, Дэмбэрэл гишүүний асуултад хариулъя.  Нэг жижигхэн зохицуулалт нэмж орж ирж байгаа юм. Тэр нь юу вэ гэхээр,  шинээр олгох, дээрээс нь бусдад шилжүүлэхийг хориглож байгаа юм. 

С.Дэмбэрэл: Өмнө нь бол байгаагүй юм уу? 

Ч.Өнөрбаяр: Өмнө нь бол байгаагүй. Өмнө нь бол зөвхөн шинээр олгохыг нь хориглож байсан. Дээрээс нь та бүхэнд нэг  мэдээлэл өгөхөд, гишүүдэд. Ерөнхийлөгчөөс Ашигт малтмалын хуулийн төслийг  2010 оноос хойш ажлын хэсэг гаргаад, боловсруулаад тэгээд нэлээн өргөн хүрээнд ажиллаад, сая Уул уурхайн яамны хүмүүстэй хоёр талаасаа саналаа нэгтгээд ингээд вэб сайтад олон нийтээс санал авах ажил хийгдэж байгаа. Энэ нэг сардаа багтаад, Иргэний танхимд хэлэлцүүлсний дараагаар ерөнхийдөө хуулиа өргөн барьчихна. Тэгээд энэ Ашигт малтмалын хууль маань  мөрдөгдөөд эхлэх юм бол түүнтэй холбогдуулаад энэ хууль маань шаардлагагүй болчихно. Тэгэхдээ таны асууснаар үнэхээр  31-нд өмнөх хуулийн маань хугацаа дуусах гээд байгаа учраас ийм  шаардлагатай байгаа. Нэгэнтээ шинэчилсэн найруулгаар том хэмжээний хууль гарах учраас энэ дээр нэмээд бусдад шилжүүлэх асуудлыг нь оруулж ирж байгаа юм.

Тийм учраас өөрчлөлтийн тухай гэж.

С.Дэмбэрэл: Иймэрхүү хуулийг чинь ямар томъёоллоор шууд явуулчихдгийг чинь юу гэж нэрлээд байгаа билээ.

Б.Гарамгайбаатар: Одоо бол хэлэлцэх эсэх асуудлаар санал хураана.

С.Дэмбэрэл: Ер нь дараа нь. Анхны хэлэлцүүлгээр нь явуулчихдаг билүү? 

Б.Гарамгайбаатар: Монгол Улсын Их Хурлын дэгийн тухай хуулийн 18.3-т заасны дагуу Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя. 

Дэмжиж байгаа гишүүд гараа өргөнө үү.

12-11.

Чуулганы нэгдсэн хуралдаанд Байнгын хорооны санал, дүгнэлтийг Ганбат гишүүн танилцуулна.

Өнөөдрийн Эдийн засгийн байнгын хорооны хурал дууслаа. Та бүхэнд маш их баярлалаа.

Зар байгаа.  Монгол Улсын Үндэсний аюулгүй байдлын зөвлөлийн 2012 оны  12 дугаар сарын З-ны өдрийн 28/20 дугаарт зөвлөмжийг хэрэгжүүлэх ажлын ерөнхий төлөвлөгөө гэж Эдийн засгийн байнгын хорооноос гаргаад, Байнгын хорооны гишүүдэд тараасан байгаа. Байнгын хорооны гишүүд үүнийг үзэж танилцаад, өөрсдийнхөө санааг өгөх хэрэгтэй байна. Дахиад нэг долоо хоног сунгаж бид нар хүлээж байгаа. Тэгэхээр энэ асуудал дээр саналтай бол саналаа яаралтай өгнө үү гэж та бүхнээс хүсэх байна.

Баярлалаа.

Хуралдаан 16 цаг 40 минутад өндөрлөв. 
Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ:

